
                                Erindisbréf

      samráðsnefndar félagsmálaráðuneytis og samtaka aðila vinnumarkaðarins um framkvæmd reglna á sviði félagsmála sem gilda á Evrópska efnahagssvæðinu

      Félagsmálaráðherra  hefur  ákveðið að frá og með 1. janúar 2002 skuli samráðsnefnd  félagsmálaráðuneytisins  og samtaka aðila vinnumarkaðarins um framkvæmd  reglna  á  sviði félagsmála sem gilda á Evrópska efnahagssvæðinu teljast ein af föstum nefndum ráðuneytisins og er hún skipuð ótímabundið. Í því  felst  að  hún  heldur  reglulega  fundi  og  nefndarmenn hljóta fasta mánaðarlega þóknun samkvæmt ákvörðun þóknananefndar.

      Af  ofangreindu  tilefni  hefur verið ákveðið að skýra nánar hlutverk nefndarinnar  með  hliðsjón  af  breytingum  og  þróun  í starfi hennar, en nefndin  var  fyrst skipuð þann 23. ágúst 1993. Hlutverk nefndarinnar er að vera  ráðgefandi  við mótun á afstöðu íslenskra stjórnvalda til tillagna að

nýjum   gerðum   Evrópubandalagsins   á   sviði   félagsmála   á   Evrópska

efnahagssvæðinu,   þar  með  talið  vinnuverndar,  vinnuréttar,  jafnréttis

kynjanna,  samþættingu  fjölskyldulífs  og vinnumarkaðar og frjálsrar farar launafólks.  Enn  fremur  tekur  hún  þátt  í því að leggja mat á það hvort gerðir  á  sviði félagsmála geti orðið hluti af Evrópska efnahagssvæðinu og ef  svo er hvort óska eigi eftir sérstökum aðlögunartíma. Mikilvægur þáttur í  starfi  nefndarinnar felst í því að gera tillögur til félagsmálaráðherra um  það  með  hvaða hætti gerðir Evrópubandalagsins sem ákveðið er að verði hluti  af  samningnum  um  Evrópska efnahagssvæðið verði hluti af íslenskum

rétti:  með  löggjöf, kjarasamningum, reglugerðum o.s.frv., og að fjalla um framkvæmd  þeirra  eftir  því  sem við getur átt. Ráðherra getur enn fremur

óskað   álits   nefndarinnar   á   einstökum  atriðum  er  varða  framkvæmd

EES-samningsins á sviði félagsmála.

                    Félagsmálaráðuneytinu, 17. desember 2001.

